
BOSNA I HERCEGOVINA

 FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD U NOVOM TRAVNIKU

B r o j: 006-0-K-06-000 004

Novi Travnik, 05.04.2006.g.

U IME FEDERACIJE BOSNE I HERCEGOVINE!

Kantonalni sud u Novom Travniku, u vijeću sastavljenom od sudija: Zuhdije Ćosića, kao predsjednika vijeća, Slavka Marića i Dunke Begić, kao članova vijeća, sa zapisničarem Senadom Kadić, u  krivičnom predmetu protiv optuženog Marka Slipčevića, zbog  krivičnog djela razbojništva u pokušaju iz čl. 289 stav 2 u vezi sa članom 28 i 31 KZ F BiH, za koje je optužen optužnicom Kantonalnog tužilaštva Travnik broj KT-1512/05 od 07.02.2006.,  nakon održanog glavnog, javnog i usmenog pretresa u prisutnosti Kantonalnog tužioca iz Travnika Vilić Rusmere, optuženog lično i njegovog branioca Ramčić Ibrahima, advokata iz Travnika, dana 05.04.2006.g. donio je i javno objavio slijedeću

P R E S U D U 
Optuženi: MARKO SLIPČEVIĆ zv. „Slipić“ sin Jake i majke Ljube rođ. Gugić, rođen 26.9.1983.g. u mjestu Škulji, nastanjen u mjestu Škulji općina Travnik, nezaposlen, završio osnovnu školu, neoženjen, vojsku služio, vodi se u VE općine Travnik, po nacionalnosti Hrvat, drž. BiH, dosada osuđivan presudom Općinskog suda Čapljina broj K-116/02 zbog kriv.djela iz čl. 385 st. 1 KZ FBiH na kaznu zatvora od 2 mjeseca uvjetno na 1 godinu, presudom Općinskog suda Travnik br. K-1601/04 zbog kriv.djela iz čl. 239 st. 3 KZ FBiH kazna zatvora u trajanju od 3 mjeseca uvjetno 1 godina, 
K R I V    J E

Što je:  

Dana 10.11.2005.g. oko 19,00 sati, po prethodnom dogovoru i zajedno sa mldb. Miroslavom Bilobrkom, u namjeri da sebi pribavi protupravnu imovinsku korist, u mjestu Đelilovac općina Travnik, znajući  da oštećeni Filip Dovođa  posjeduje novac, došao pred vrata kuće oštećenog Filipa Dovođe tako što je u rukama imao automatsku pušku “Ruski dobošar“ serijski broj 352-968-1945, koju je po dogovoru prethodno nabavio mldb. Miroslav Bilobrk, a mldb. Miroslav Bilobrk drvenu palicu u rukama, dok su na glavi imali maskirne crne kape tzv. „Fantomke“, pa kada je oštećeni  Filip Dovođa, nakon njegovog kucanja na vrata, ista otvorio, snažno ga je kundakom puške udario u prsa i oborio na pod i udarao ga po glavi, a zatim prišao supruzi oštećenog Filipa Dovođe oštećenoj Kati Dovođa i fizički nasrnuo na nju, pa kada su oštećeni počeli galamiti i zvati u pomoć, a oštećena Kata Dovođa u borbi sa osumnjičenim istrgla okvir iz puške, napustili su kuću i udaljili se s lica mjesta, 

čime je učinio krivično djelo razbojništva u pokušaju iz člana 289 stav 2 , u vezi sa čl. 28 i 31 KZ FBiH, 

pa ga sud na temelju citiranog zakonskog propisa, uz primjenu člana 50  KZ FBiH, te odredbi čl. 300 ZKP FBiH
O S U Đ U J E

NA KAZNU ZATVORA U TRAJANJU OD  2 (DVIJE) GODINE i 8 (OSAM) MJESECI.

Na temelju odredbi člana 202 stav 1 ZKP FBiH optuženi se obavezuje da naknadi troškove krivičnog postupka, te  paušal sudu u iznosu od 50,00 KM u roku od mjesec dana po pravomočnosti presude, pod prijetnjom prinudnog izvršenja. 

